
Gotzon Barandiaran Arteaga
IDAZLEA

anual del buen militante de ETA. Balizko
irakurleen profila gogoan harturik,
lehen bertsioa euskaraz idatzita egon-
go dela suposa genezake: ETAko mili-
tantearen manual devotionekoa?

Joanes Etxeberri Ziburukoarenean ote
du ernamuina? Ziburuko apaizak berak ida-
tzi ote zuen? Umberto Ecok liburu horren
berri ote zuen Arrosaren izena idatzi zue-
nean? Aristotelesen tratatu hark barrea era-
giten zuen legez, zer eragiten du Manual del
buen militante honek? 

Zer da Espainiako inkisidoreek
kosta ala kosta galarazi behar dute-
na? Renon badute honen berri?
Antologatuta dago? Joan Mari
Torrealdaik ere irakurri ei zuen
baina ez du urtero argitaratutako
liburuen zerrendan egundo erantsi.
Irakurriena izan bada, zergatik ez
du inork argitaratu? Nork eta zerga-
tik ez dio Euskadi Saria eman gura?
Utikan manifestua sinatu zuen egi-
leak? Kulturaren euskal planak ain-
tzat hartu du? 

Izan ere, liburu itzela behar du
izan irakurri ez duenak, eskuartean
egundo laztandu ez duenak ere,
buruz ikasterainoko gaitasun telepatikoa
izateko. Baina nork ditu horrelako ahalme-
nak ez bada, Songokuk? Jainkoak berak?
Espainiako Erregeak? 

Zorionekoak euskaldun literaturazale eta
irakurrizaleok, oraingoan ere atzerritik
datorren notizia bati esker dakigu zein den
gurean gehien irakurtzen den liburua.

Oraingoan ere Espainiako polizien iker-
ketari esker dakigu liburu hori dela joan
diren azken berrogei urteetan milaka euskal
herritarrek eta Espainiako zein Frantziako
poliziek gehien irakurri duten liburua. Gure
Biblia.

Berandu orduko Espainiako fiskaltzak
prentsaurrekoan aitortuko du megadendeta-

ko liburu saltzaileen artean sekre-
tak izan dituela lanean urteetan
liburu madarikatu, klandestino,
legez kanpoko hori zein eskurik
esku zelan erabiltzen zen antzeman
guran.

Nik Espainiako fiskalari, AVTri
eta Dignidad y Justiciakoei (bat dira
denak, ezta?) galdera: zertarako
orduan horrenbeste izen, ezker
abertzalekoen antza hartzen ari
dira hauek, izen asko baina izan
bakarra. Ostia, fiskalak berak ez du
esan ba, hori ere manual horretan
agertzen dela? Fiskalak berak ez du
ba esan ETAren aginduz erabiltzen

dituztela horrenbeste izen! Ostia, euren
burua salatu beharko dute! Ostia, Espainia-
ko fiskala, AVT eta Dignidad y Justiciakoak
ETAkoak dira! n

Irakurriena

H I R U K O  T X I K I A N
Joxemari Ostolaza

Ohitua. Omen. Hala zioen
berak. Marrazoen erresu-
man, bizirik irtena eta
ondasunez gizenduak
bazuen xarmarik zaleen artean, eta bazkideek,

jabeek taldearen kirol porrotak eragindako depretik libratuko
zuen norbait behar zuten. Bisiguz, antxoaz eta aurki legatzez
alargundutako golkora egin zuen. Txina zuen itsaso, txinata-
rrak arrantzale eta aireportuak portu. Handik jan behar zuen
flakiak jotako Realak. Deskokatzeaz ados. Hollywood. Iritsi
zen momentua, beren buruak duin, tente edukitzeko gauza
ez ziren zuzendaritza kideek, artatze berezietako biztanleria
osatzeko egokieran zeudenek bidea libre utzi zioten. Baka-

rra izan zen. Ausart ekin zion hautes-
kunde kanpainari eta goleadaz irabazi
zuen aulkia. Politiko profesionalen
metodoa erabili zuen: agindu eta agin-

du, ondoren agindutakoa haginkadaka jateko. Baina, politi-
kan ez bezala, kirolean hautesleak ez ditu alzheimerrak
jotzen porrotek baino, erne bizi dituzte klubaren gorabehe-
rak eta ez dute barkatzen. Elkarren beroan gurtu, elkarren
anparoan egurtu. Eta klubaren erakustokiak, lehen taldeak,
iaz galdutakoa aurten irabazi behar zuen horrek hutsegitean,
ustezko marrazoa korrokoi. Eta orain ur zikinetara eraman
duten gezurrek, lohitu dute. Hau ez da Txina, hemen,
hemengo itsasoan marrazoena atun. n

